
Annotatsiya: Qadimda ajdodlarimiz ustoz-shogird asosida yoshlarga hunar 

o’rgatish bo’yicha boy tajribaga egadir.  Shuning uchun biz quyida Markaziy Osiyoda 

ustoz va shogird an’analari asosida kadrlar tayyorlash tarixi haqida fikr 

yuritmoqchimiz. 

Qadimda usta tayyorlashning o’ziga xos milliy an’anaviy asoslari, urf-odatlari 

qonun-qoidalar, talablari bo’lgan. Xalq xunarmandchiligida ustozlarning o’ziga 

yarasha ikki fazilatlari ya’ni shaxsiy va kasbiy fazilatlarining o’z mezoni bo’lgan. Shu 

mezon asosida ustaga salbiy va ijobiy baho berganlar. Shuning uchun ota o’z farzandini 

yakka shogirdlikka berishda ustaning yuqoridagi mezonga javob bera  olish darajasini 

atroflicha o’rganib chiqadi. 

Kalit so’zlar: Assimetriya, ritm, Simmetriya, ganchkorlik, an’analar, Silet, 

Ornamet, Perspiktiva, Plastika, muqarnas, grix, me’mor, stilizatsiya. 

V drevnosti nashi predki imeli bogatыy opыt obucheniya molodeji 

professionalnomu masterstvu po prinsipu «uchitel-uchenik». Poetomu mы xoteli bы 

obsudit nije istoriyu podgotovki uchiteley i uchenikov v Sentralnoy Azii. V drevnosti 

podgotovka masterov imela svoi natsionalnыe traditsii, obыchai, pravila i trebovaniya. 

Annotatsiya:V narodnыx promыslax uchitelya obladali dvumya unikalnыmi 

kachestvami: lichnыm i professionalnыm. Po etomu kriteriyu master otsenivalsya 

otritsatelno i polojitelno. Poetomu, kogda otets zapisыvayet svoyego rebenka v 

kachestve individualnogo uchenika, on tщatelno proveryayet sposobnost mastera 

sootvetstvovat vыsheperechislennыm kriteriyam.  

Klyuchevыe slova: Asimmetriya, ritm, simmetriya, keramika, traditsii, Silet, 

Ornamet, Perspektiva, Plastika, mukarnas, griks, zodchiy, stilizatsiya. 

Annotation: In ancient times, our ancestors had a rich experience in teaching 

trades to young people on the basis of teachers and students. Therefore, we would like 

to discuss below the history of teacher and student training in Central Asia. 

In ancient times, master training had its own national traditions, customs, rules 

and requirements. In folk handicrafts, teachers had two unique qualities: personal and 

professional. Based on this criterion, the master was evaluated negatively and 

positively. Therefore, when a father enrolls his child as an individual student, he 

carefully examines the master's ability to meet the above criteria. 

Keywords: Asymmetry, rhythm, symmetry, pottery, traditions, Silet, Ornamet, 

Perspiktiva, Plastic, muqarnas, grix, architect, stylization. 

O’zbekiston xalqlarining tarixi, qadriyatlari, ilm-fan, madaniyat durdonalarini 

har tomonlama ilmiy o’rganish va taxlil qilish g’oyat muhimdir. Republikamiz 

xukumatining qator xujjatlari Vatanimizning har tomonlama jahon andozlari asosida 

rivojlanishiga qaratilmoqda. Jumladan, yoshlarga tarbiya-tarbiya berishda 

madaniyatimiz, qadriyatlarimiz, milliy san’atimiz namunalaridan. Ota-bobolarimiz 

tomonidan yaratilgan va butun jahonga mashxur  bo’lgan ajoyib san’at namunalaridan 

keng foydalanishga katta ahamiyat berilmoqda. Shu ma’noda Respublika xukumati 

tomonidan xalq ta’limi tizimini tubdan islox qilish maqsadida 1997 yil “Ta’lim 

to’g’risida”gi  qonun va “Qarorlar tayyorlashbo’yicha milliy dastur” qabul qilindi. 

Unda O’zbekiston Respublikasining ta’lim soxasidagi siyosatini. Umuminsoniy 

qadriyatlar, jamiyatning istiqbolidagi rivojlanishini hisobga olgan holda yurg’iziladi 

deyilgan. 

Kirish:Qadimda ajdodlarimiz ustoz-shogird asosida yoshlarga hunar o’rgatish 

bo’yicha  boy tajribaga egadir. Lekin  keyingi vaqtlarda ajdodlarimizning boy 

me’rosidan  hamda tajribalaridan to’liq foydalana olmayapmiz. Buning sabablaridan 

biri ustoz-shogird an’analarini chuqur o’rganmaganligimizdir. 

Ajdodlarimiz tajribalari yoritilgan adabiyotlarni ham yetarli deb  bo’lmaydi. 

Bundan tashqari ajdodlarimiz boy tajribalarini hozirda hunar o’rgatilayotgan joylarda. 

Chunonchi: oliy o’quv yurtlari, o’rta  maxsus kasb-hunar ta’lim muassasalarida  ustoz 

va shodird asosida o’rgatayotgan ustaxonalarda. Qo’shimcha ta’lim muassasalarida 

ustoz va shogird sharqona odobi to’liq o’rgatilmasligi o’quvchi yoshlarimizni axloq 

odobiga va bilim darajasiga, umuman, ular ma’naviyatining  shakllanmasligiga salbiy 

ta’sir etayotganligining guvoxi bo’lamiz. Shuning uchun biz quyida Markaziy Osiyoda 

ustoz va shogird an’analari asosida kadrlar tayyorlash tarixi haqida fikr 

yuritmoqchimiz. 



1442 

 

Qadimda usta tayyorlashning o’ziga xos milliy an’anaviy asoslari, urf-odatlari 

qonun-qoidalar, talablari bo’lgan. 

Xalq xunarmandchiligida ustozlarning o’ziga yarasha ikki fazilatlari ya’ni 

shaxsiy va kasbiy fazilatlarining o’z mezoni bo’lgan. SHu mezon asosida ustaga salbiy 

va ijobiy baho berganlar. SHuning uchun ota o’z farzandini yakka shogirdlikka 

berishda ustaning yuqoridagi mezonga javob bera  olish darajasini atroflicha o’rganib 

chiqadi. 

Ya’ni “Yomon ustaga berma shogird etib, buzar u buzuq fe’lini o’rgatib”, 

maqoliga asosan  yaxshi ustaga “Suyagi bizniki, eti  sizniki” degan an’ana bo’yicha 

topshirganlar. 

“Bolani usta oldiga olib borish o’ziga yarasha tantana bo’lgan. Bolaning ota-

onasi va qarindosh-urug’lari “bo’y” degan  bo’g’irsoq va holvaytar qilib, ustaning  

huzuriga kelganlar va “bolaning go’shti sizniki, suyagi bizniki” qabiladagi gaplar bilan 

uning ixtiyoriga topshirganlar. Keltirilgan pishirig’lar o’sha paytdayoq birgalikda 

tanovul etilgan. Usta bolaga hunar o’rgatishdan tashqari butun  o’qish davomida oziq-

ovqat bilan ham ta’minlab turgan. 

Ikkala kelishuvchi tomon orasida yozma ravishda shartnoma bo’lmagan. Kasbga 

o’rgatish tekin bo’lgan”. 

Buning uchun ustoz shogirdiga mayda-chuyda uy ishlarini buyurgan. Keyingi 

esa ustaga asbob-uskunalarni olib berib turish yoki xom-ashyoni tayyorlab turish, 

keyinchalik esa eshik derazalarni, ustunlarni o’rnatishga va naqshlarni o’yishga 

o’rgatgan. Ya’ni bolani yashash bilan birga hunar sirlarni oddiydan murakkabga qarab 

o’rgatib borgan. 3-4 yillardan so’ng yaxshi tajribali shogirdga usta 15-20 kun 

mobaynida pul ishlab kelishi uchun ruxsat bergan. 

SHogirdga usta nomini berishining o’ziga xos urf-odatlari bo’dgan. Bu tantanali 

kun shogirdning ota-onasi uyida yoki ustaning uyida o’tkazilgan.  Marosimga 

shogirdning qarindoshlari , ustozning  qo’lida ishlayotgan shogirdlar, ustalar, mullalar 

qatnashgan. Ustalar kattasi oqsoqol yoki ustakalon yoki uning yordamchisi poykor usta  

nomini olayotgan shogirdning boshiga salla o’raydi. CHo’pon kiygizib beliga qiyiqcha 

bog’lanadi va masalan, duradgor yoki yog’och o’ymakor usta bo’ladigan bo’lsa 

belbog’iga tesha yoki arra qistirib qo’yiladi. Ustachilik qonun qoidalarida  tarixi va 

duradgorlikning 12 qoidalari, insonlarga bo’lgan muhabbat, tartib-intizom, haqgo’ylik, 

o’z kasbini yurakdan yaxshi ko’radigan bo’lish va boshqalar o’rgatiladi. Odatda , 

shogirdga toza suv berishgan va  undan bo’lg’usi usta bir necha qultum ichgan. 

SHundan so’ng esa shogirdni “usta” degan unvon bilan ataganlar, ustalar va do’stlari 

uni tabriklaganlar. Keyin katta usta dasturxondan “Nonni suxta” nomli tandir nonni olib 

kechaning sababchisi  bo’lgan shogirdiga  qarab “qaerga borsang ham o’zingni qilgan 

kulchangni ko’rsatgin” deb beradi. Yosh usta nonni dasturxon ustiga qo’yadi. 

Bunday urf-odatlarning har xil turlari bo’lgan. Ba’zi urf-odat bo’yicha 

bo’lguvchi ustaga biror - bir uyni mustaqil bezashga  topshirganlar. U bo’lajak usta 

ishni ishni birkazgandan so’ng ustalar uning qilgan ishini tekshiradilar va baho 

beradilar.agar ish ustalarga ma’qul tushsa, unda urf-odatlar bo’yicha shogirdga “usta” 

degan unvon berilgan. SHundan so’ng yosh ustaga boshqa  shaharga borib mustaqil 

ishlashga ruxsat berilar edi. Yoki ba’zi yosh ustalar  “xalifa”, ya’ni katta usta 

boshchiligida birga ishlab yurar edilar. 

Har bir hunar ham odatda avloddan- avlodga o’tgan, begona bolalardan esa o’ta 

iste’dodli, shu hunarga mehr qo’yganlargina tanlab olingan. CHinakam o’ymakor 

ustalarni orzu qilgan kishilar uchun madrasada o’qigan bo’lishi, tarix, she’riyat va 

musiqa sirlaridan voqif bo’lishi, xatto musiqa asboblarini biroz chala bilishi shart qilib 

qo’yilgan. Ayrim ustalar shogirdlari uchun maxsus odob talablarini ishlab chiqqanlar. 

Masalan, ular shogirddan pokizalikni, ish vaqtida chalg’imaslikni, egri va  

noma’qul ishlarga yaqin yo’lamaslikni qat’iy turib talab qilganlar. SHularning o’ziyoq 

xalqimiz qadim-qadimdan amaliy san’at turlarininechog’li ardoqlaganini, ganchkorlik 

san’atidek mashaqqatli hunarni faqat eng munosib va fidoyi kishilargagina ishonib 

topshirganini ko’rsatadi. 

“Ustozga ta’zim” kitobidan (hunar) olingan ushbu parcha ilgari hunar o’rganish 

naqadar mashaqqatli bo’lganini, shogird o’z ustozi tomonidan ming bir chig’iriqqa 

solinganini ko’rsatadi. Lekin ustozlarning qattiqqo’lligi bejiz emas edi. Negaki, har 

qanday hunarmandchilik, xususan, ganchkorlik amaliy san’at kishidan usta nozik didli, 

sabr-toqatli bo’lishni taqozo etadi. 

Qadimdan ajdodlarimiz usta va shogird an’analari asosida yoshlarga hunar 

o’rgatish bo’yicha boy tajribaga ega bulganlar. Lekin keyingi vaqtlarda 

ajdodlarimizning boy tajribalaridan tuliq foydalana olmayapmiz. Buning sabablaridan 

biri usta va shogird an’analarini chuqur ilmiy asosda o’rganmaganligimizdandir. 

Xulosa :Xulosa qilib aytganda quyidagilarni ta’kidlab o’tish joiz bo’ladi.Usta va 

shogird asosida yoshlarga hunar o’rgatish uchun ajdodlarimiz  tajribasini yuqori sifat 

darajasida o’rganishni tashkil qilish lozim. Usta va shogird  odob mezonlarini yanada 

mukammal ishlab chiqish kerak. SHu mezonlar asosida maktablarda, maktabdan 

tashqari muassasalarda, litsey va kollejlarda, oliy o’quv yurtlaridagi dastur, darslik, 

o’quv va metodik qo’llanmalarga usta va shogird odobi an’analari mavzularini kiritish 

va ularni yetarli darajada yoritib berish kerak. 

Ixtisoslashtirilgan san’at va madaniyat maktablarida va hunar urgatilayotgan oliy 

o’quv yurtlarida maxsus kurslar tashkil etish va ularni hozirgi eng ilg’or pedagogik 

texnologiyalar asosida olib borish maqsadga muvofiqdir. 

Oliy o’quv yurtlarda va ixtisoslashtirilgan maktablarda  o’tilayotgan ta’lim-

tarbiyaga, hunarga oid dastur va darsliklar mazmuniga “Ustoz va shogird etikasi” 

bobini kiritish maqsadga muvofiq bo’lar edi. 

